ДӘРДЕМӘНД

Шагыйрьгә
Ничөн бу хиддәт, и шагыйрь, 
нәдер бу ярганың ярма?
Эчеңдә бармы йә бер чир, 
вә йә синдә күңел тарма?
Әдиплек шәэнеңи саклап, 
әдәпле сирәт эзләп тап;
Бигүк түрләргә уздырма, 
катаңны да хата мактап.
Бирелмә ул кадәр зарга, 
сиңа көндәш түгел карга; 
Вәли бик калкынып очма —
сакын, тап булма шоңкарга!
Яңылма, и яңа былбыл,
тикәннән гөлне айрып бел;
Телеңдә хар вә хөсса булса, 
вафаи васләт итмәс гөл.
Ала кошларга бакмакчы, 
газизем, булма такмакчы;
Матур гөлләргә бул былбыл, 
нәзакәт багына сакчы!
СҮЗЛЕК:

Хиддәт – ачу, кабарыну.
Шәэн – дәрәҗә.

Сирәт (сиярәт) – гадәт, холык.

Вәли – ләкин: “вәләкин”нең кыска формасы.

Сакын – саклан.

Яңылма – ялгышма.

Тикән – чәнечке, тигәнәк.

Хар вә хөсса – чәнчү һәм дошманлык хисе.

Вафаи васләт – турылыклы аралашу.
